
Mätaio 4/1-11 
Matthieu 4/1-11 
Punafara : Täpati, Dimanche 26/02/2023 
Òrometua, Pasteur Tihiri Lucas 
 

Faahemaraahia Ietu  
i muri aè i to na Päpetitoraa ! 

Mis à l’épreuve de Jésus  
à la suite de son Baptême ! 

 
Ia ora na roa tätou e hope roa i te Aroha o te 

Fatu ! 
Salutation dans l’Amour du Seigneur à 

toutes et à tous ! 
 

Aita o Märeto 1.12-13 i tiàtonu roa i nià i te 
faahemaraahia o Ietu i muri aè i to na 
Päpetitoraahia. Âreà rä no Mätaio räua o Ruta 
Èvaneria ra, te vai ra ia te faufaa no te 
faatiàraa mai ia tätou i to Ietu upootiàraa i nià i 
te Tiàporo e ia Tätani. 

Marc 1.12-13 s’est contenté de citer très 
brièvement et sans détail la mise en épreuve de 
Jésus ; alors que Matthieu et Luc insistent sur 
l’importance de nous transmettre la victoire de 

Jésus contre le Diable et Satan. 
 
No Mätaio, te upootiàraa o Ietu ei Tamaiti 

na te Atua, e upootiàraa atoà ia no te Ture e te 
mau Perofeta o ta na i haere mai e faatià. 

Pour Matthieu, la victoire de Jésus en tant 
que Fils de Dieu est aussi la victoire de la Loi 
et des Prophètes dont il a pour mission 
d’accomplir. 

 
I te ômua-roa-raa, ua tïtau o Ietu i te 

Tiàporo i roto i te Pïpïria a Ìteraèra : ua arataì 
Ietu ia na e tae roa atu i mua i te aro te Atua ra 
o Iehova, Atua no te Parau Faaau Faufaa : i ô 
nei, e horo ê te Tiàporo e o Tätani ! 

Te Tiàporo, ta na, o te « vävähi » ia, e ta 
Tätani ra, o te « pari » ia. 

De prime abord, Jésus invite le Diable dans 
les Écritures Saintes d’Israël : il le maintient 
jusqu’à le conduire devant le Dieu Yahvé, le 
Dieu de Parole en Alliance : ici Diable et 
Satan ne peuvent s’y tenir ! 

Le Diable est ce qui « divise », et Satan, ce 
qui « accuse ». 

Te fä a te Tiàporo, « o te vävähiraa ia i te 

tiàraa tama o te Tamaiti a te Atua ». E ta 
Tätani ra, « o te pariraa ia e o Ietu tei faariro ia 
na iho ei Tamaiti na te Atua ». 

Le but du Diable est de « diviser la relation 
filiale du Fils envers son Père » ; et celui de 
Satan, est d’« accuser Jésus de 
s’autoproclamer Fils de Dieu ». 

 
I roto i te faaroo èvaneria, ia roo-anaè-hia 

mai e te feàa e te haafaufaa-òre-raa i te 
Päpetitoraa, ia haamanaò ia te Taata Faaroo e i 
ora na te Metia e maha àuhuru mahana 
haapaeraa mäa : « maha àuhuru », te auraa ra, 
« ua hope ùna roa ia » ! E ia noho te Taata 
Faaroo i roto i te Pïpïria e te Aòraa a te 
Èvaneria mä te tiaìturu i te färerei-faahou-raa 
mai te Metia i Faatataurohia e tei 
Faatiàfaahouhia mai no te färii i te faaâpïraa o 
to na faaroo a ora faahou atu ai o ia i to na 
Päpetitoraa, e te âpeeraa i te Fatu nä te Èà o te 
Ètärëtia e tautoo nei nä te Ao nei ! 

Dans la foi évangélique, lorsque le doute ou 

le non-sens remet en question le Baptême du 
Croyant, il lui revient de se souvenir alors que 
le Christ a fait l’expérience du jeûne pendant 
quarante jours : « quarante » signifie 
« entièrement, pleinement » ! Et de se mettre 
ainsi dans l’espérance d’être à nouveau 
rencontré par le Christ Crucifié et Ressuscité 
dans les Écritures Saintes et la Prédication de 
l’Évangile pour recevoir le renouvellement de 
sa foi lui permettant de vivre à nouveau de son 
Baptême, et de suivre à nouveau le Seigneur 
sur le Chemin de l’Église engagée dans le 
Monde ! 

 
Te hoê Ao natinatihia e nä mana aotahi e 

toru täàmu te tahi i te tahi o tei riro ei hemaraa 
na te hinaaro o te Taata Faaroo : te faraoa-mäa 
no te ora, te fatu-tahi-raa i te haapaòraa, e te 
fatu-tïtï-raa i te mau Nünaa. 

Te päruru nei te Pure a te Fatu o tei 
päpaìhia e Mätaio i te hinaaro o tei faaroo i te 
Tamaiti a te Atua ! 

Un Monde aux prises avec trois pouvoirs 
universels liés l’un à l’autre auxquels pourrait 
céder le désir du Croyant : le pain-nourriture 

pour vivre, le monopole du religieux, et la 
domination des Peuples. 

Le Notre Père de Matthieu préserve le désir 
de qui croit au Fils de Dieu ! 

 
I te Fatu ä tätou mä ta na Parauamaitaì, 

Haamaitaìraa ! 
Bénédiction du Seigneur à toutes et à tous ! 


